XXX/2021 DEKRETUA, xxxxaren xx (e) koa, Euskadiko Prezioen Batzordea arautzen duen otsailaren 2ko 35/2010 Dekretua aldatzen duena
Euskadiko Prezioen Batzordea kide anitzeko organoa da, eta bere helburua da autonomia erkidegoko administrazioaren baimendutako eta jakinarazitako prezioen araubideei lotutako prezio publikoak onartu eta aldatzeko eginkizunak garatzea.
Lehendakariaren irailaren 6ko 18/2020 DEKRETUAK, Euskal Autonomia Erkidegoaren Administrazioko sailak sortu, ezabatu eta aldatzen dituenak eta horien egitekoak eta jardun-arloak finkatzen dituenak, Turismo, Merkataritza eta Kontsumo Sailari esleitzen dio prezio-politikaren arloko eskumena. Eskumen hori, lehenago, esleitu zitzaion ogasun eta finantza arloan eskumena zuen sailari.
Turismo, Merkataritza eta Kontsumo Sailari atxikitzeko, batzorde horren osaera berriz egituratu behar da. Egituran izandako aldaketa horien ondorioz, aipatutako batzordearen osaera egokitu nahi da.
Era berean, agerian geratu da hobetu zein egokitu behar direla indarrean dauden arauen alderdi batzuk. Hobetu nahiz egokituko da, batez ere, bilerak deitzeko aldizkakotasuna eta Sektore Publikoaren Araubide Juridikoaren urriaren 1eko 40/2015 Legearen egokitzea. Lege horrek ezartzen du administrazio publikoak harremanetan egongo direla beren artean eta beren organoekin, organismo publikoekin eta haiei lotutako nahiz haien menpe dauden entitateekin, bitarteko elektronikoen bidez. Horiek ziurtatuko dute administrazio bakoitzak hartutako sistema zein soluzioen elkarreragingarritasuna nahiz segurtasuna, eta datu pertsonalen babesa bermatuko dute.
Horrenbestez, Turismo, Merkataritza eta Kontsumoko sailburuaren proposamenez, eta Gobernu Kontseiluak 2021eko xxxaren xx (e) (a) n egindako bilkuran aztertu eta onartu ondoren, hauxe
XEDATU DUT:

Artikulu bakarra.- Aldatzen dira Euskadiko Prezioen Batzordea arautzen duen otsailaren 2ko 35/2010 Dekretuaren manu hauek:
1. – Aldatu egiten da 1. artikuluaren b) atala, eta honela geratzen da idatzita:
"b) Lau batzordekide, ondorengo gaietan eskumena duten sailetako sailburuek izendatuak: prezio-politika, kontsumoa, garraioa nahiz mugikortasuna eta toki-administrazioa”.
2.- Aldatu egiten da 1. artikuluaren 2. atala, eta honela geratzen da idatzita:
“Batzordeko kideen agintaldia lau urtekoa izango da gehienez, eta berriro hautatu ahal izango dira iraupen bereko agintaldietarako.
Euskadiko Prezioen Batzordeko kideek utziko diote kide izateari arrazoi hauengatik:
a) Izendapena ekarri zuen kargua uzteagatik.
b) Agintaldia amaitzeagatik.
c) Legezko edo arauzko beste edozein arrazoirengatik”.

3.- Aldatu egiten da 2. artikuluko a) atala, eta honela geratzen da idatzita:
“Honako hauek izango dira Euskadiko Prezioen Batzordearen eskumenak:
a) Baimendutako prezioen arloan egiten diren eskaerak ebaztea, baita dekretu honen I. eranskinean jasotako zergaz besteko ondare-prestazio publikoak ere.”
4.- Aldatu egiten da 3. artikuluaren 1.atala, eta honela geratzen da idatzita:
"Euskadiko Prezioen Batzordeak bilera egingo du, batzordeburuak halaxe deituta aurretik, bere eskumeneko gaiak ebazteko beharrezkoa denean, eta, hori hala balitz, urtean bitan gutxienez.”
5.- Aldatu egiten da 4. artikuluaren 1. atala, eta bigarren paragrafo bat gehitzen da. Hori honela geratzen da idatzita:
“Batzordea behar bezala eratzeko, hitza eta botoa duten kideen gehiengo osoa bertaratu beharko da, eta haien artean nahitaez egon beharko du batzordeburuak edo idazkariak.
Ezin badira joan, ordezko batzordekideek batzordekide titularrak ordezkatuko dituzte".
6.- Ezabatu egiten da 4. artikuluko 3. atala.
7- Aldatu egiten da 8. artikulukoa, eta honela geratzen da idatzita:
"1.- Prezio-politikaren eskumena duen zuzendaritzan aurkeztu beharko dira tarifa edo prezioak berrikusteko eskabideak edo jakinarazpenak, bitarteko elektronikoen bidez, prezio-politikaren arloan eskumena duen sailaren egoitza elektronikoan.
2.- Euskal Autonomia Erkidegoko Administrazio Publikoaren Egoitza Elektronikoaren bidez egin eta jakinaraziko dira eskabidearen osteko izapideak.
3.- Datuak ibiliko dira honetan ezarritakoaren arabera: Europako Parlamentuaren eta Kontseiluaren 2016ko apirilaren 27ko 2016/679 (EB) Erregelamenduan eta Datu Pertsonalak Babesteko eta Eskubide Digitalak Bermatzeko abenduaren 5eko 3/2018 Lege Organikoan.
4.- Euskadiko Prezioen Batzordeak egoki deritzen sail eta erakundeei bidali ahal izango die aurkeztutako espedientea, horri buruzko txostena egin dezaten, espedienteak hartzen dituen gaien arabera”.
AZKEN XEDAPENA
Dekretu hau indarrean jarriko da Euskal Herriko Agintaritzaren Aldizkarian argitaratu eta biharamunean.
Vitoria-Gasteizen, 2021eko XXXXaren XX (e) (a) n.

